
 

AMOR PLINII 
ex Plīniī minōris epistulīs ad Calpurniam uxōrem 

 
Fēlīcem diem Sānctī Valentīnī! Ecce trēs epistulae Plīniī ad uxōrem eius Calpurniam quae malā 

valētūdine affecta in Campāniam profecta est. Plīnius uxōre absente atque aegrōtante maeret 

epistūlāsque exspectat.  

VI. 4. C. Plīnius Calpurniae suae s. 

Numquam sum magis dē occupātiōnibus meīs questus, quae 

mē nōn sunt passae aut proficīscentem tē valētūdinis causā in 

Campāniam prōsequī aut profectam ē vestīgiō subsequī. 

Nunc enim praecipuē simul esse cupiēbam, ut oculīs meīs 

crēderem quid vīribus quid corpusculō apparārēs, ecquid 

dēnique sēcessūs voluptātēs regiōnisque abundantiam 

inoffēnsa trānsmitterēs. Equidem etiam fortem tē nōn sine 

cūrā dēsīderārem; est enim suspēnsum et ānxium dē eō 

quem ārdentissimē dīligās interdum nihil scīre. Nunc vērō 

mē cum absentiae tum īnfirmitātis tuae ratiō incertā et variā 

sollicitūdine exterret. Vereor omnia, imāginor omnia, 

quaeque nātūra metuentium est, ea maximē mihi quae 

C. Plīnius Calpurniae suae salūtem 
dīcit 
Calpurnia fuit uxor Plīniī 
occupātio, ōnis f  = negōtium 
patior, passum aliquem = 
prōmittere, sinere 
prōsequī = sequī 
te profectam (< proficīscī) 
ē vestīgiō subsequī: vestīgia tua 
sequī 
corpusculum < corpus 
quid vīribus quid corpusculō 
apparārēs: essēsne sāna; quōmodō 
tē habeās 
ecquid = num, -ne 
sēcessus, ūs m = sōlitūdo (< sōlus) 
voluptās, ātis f = dēliciae 
abundantia, ae f = nimia 
cōpia 
inoffēnsus, a, um = sine cūrīs 
transmittere = ferre 
fortem tē = tē sānam 
suspēnsus, a, um = turbidus 
ānxius, a, um = in-quiētus (↔ 
quietus), suspēnsus 
ārdenter = valdē 
cum … tum = et … et 
absentia, ae f < abesse 
īnfirmitās, ātis f < īnfirmus (= 
invalidus) 
sollicitūdo, inis f = cūra 
exterret = terret 
cum absentiae tum īnfirmitātis tuae 
ratiō incertā et variā sollicitūdine 
exterret: exterreo, quod sentio te 
abesse atque infirmam esse 
imāginor < imāgo 
quaeque nātūra metuentium est: 



 

maximē abōminor fingō. Quō impēnsius rogō, ut timōrī meō 

cottīdiē singulīs vel etiam bīnīs epistulīs cōnsulās. Erō enim 

sēcūrior dum lēgō, statimque timēbō cum lēgerō. Valē. 

mōs hominum metuentium 

abōminor = nōlō atque metuō 
fingō = excōgitō 
maximē fingō mihi ea quae maximē 
abōminor  
impēnsius rogō = ōrō 
cōnsulere + dat = cūrāre, parcere 
sēcūrus, a, um = sine cūrīs  
 
 

VI. 7. C. Plīnius Calpurniae suae s. 

Scrībīs tē absentiā meā nōn mediocriter afficī ūnumque 

habēre sōlācium, quod prō mē libellōs meōs teneās, saepe 

etiam in vestīgiō meō collocēs. Grātum est quod nōs requīris, 

grātum quod hīs fōmentīs acquiēscis; invicem ego epistulās 

tuās lēctitō atque identidem in manūs quasi novās sūmō. Sed 

eō magis ad dēsīderium tuī accendor: nam cuius litterae 

tantum habent suāvitātis, huius sermōnibus quantum 

dulcēdinis inest! Tū tamen quam frequentissimē scrībe, licet 

hoc ita mē dēlectet ut torqueat. Valē. 

 
 
 
nōn mediocriter = valdē 
sōlācium = cōnsōlātio (< cōnsōlārī) 
in vestīgiō meō: in locō ubi ego esse 
soleō 
collocāre = pōnere 
nōs = mē; requīris = cares 
fōmentum, ī n = quō dolor minuitur, 
medicāmentum 
ac-quiēscere 
invicem = alter alterum 
lēctito = iterum iterumque lēgō  
identidem = iterum iterumque 
dēsīderium < dēsīderāre 
suāvitās, ātis f < suāvis (= dulcis, 
iūcundus) 
dulcēdo, inis f < dulcis 
licet hoc ita mē dēlectet: quamquam 
hoc ita mē dēlectat  
 
 
 
 
torquēre, torsisse, tortum = cruciāre 

VII. 5. C. Plīnius Calpurniae suae s. 

Incrēdibile est quantō dēsīderiō tuī tenear. In causā amor 

prīmum, deinde quod nōn cōnsuēvimus abesse. Inde est 

 
 
 
incrēdibilis, e = vix crēdendus 
cōnsuēscere, suēvisse, suētum = 
solēre 
 
 
 
 

vigil, ilis = quī vigilat 



 

quod magnam noctium partem in imāgine tuā vigil exigō; 

inde quod interdiū, quibus hōrīs tē vīsere solēbam, ad 

diaetam tuam ipsī mē, ut vērissimē dīcitur, pedēs dūcunt; 

quod dēnique aeger et maestus ac similis exclūsō ā vacuō 

līmine recēdō. Ūnum tempus hīs tormentīs caret, quō in forō 

et amīcōrum lītibus conteror. Aestimā tū, quae vīta mea sit, 

cui requiēs in labōre, in miseriā cūrīsque sōlācium. Valē. 

exigere = agere 
in imāgine tuā vigil exigō: 
imāginem tuam videō 
interdiū ↔ noctū 
diaeta, ae f = cubiculum 
 
 
 

ex-clūsus, a, um < ex-clūdere 
 
tormentum, ī n < torquēre 
 
līs, lītis f = pugna cum tumultū, rīxa 
in forō conteror = in forō labōro 
 
 
requiēs, ētis < requiēscere 
miseria, ae f < miser 

